
				এই পাতাটির মুদ্রণ সংশোধন করা প্রয়োজন। 
উৎকলের সীমা ।
হইয়া বঙ্গদেশে বিচরণ করিতেছিল। সুবর্ণরেখা ও ভাগীরথীর মধ্যবৰ্ত্তী প্ৰদেশ উভয় পক্ষীয় সৈন্যের বিগ্ৰহস্থান হইয়াছিল।
বৃন্দাবনদাস ভক্তগণের মুখ দ্বারা বলিয়াছেন
“তথাপিহ হইয়াছে দুর্ঘট সময় । সে রাজ্যে এখনও কেহো পথ নাহি বয় ॥ দুই রাজায় হইয়াছে অত্যন্ত বিবাদ । মহাযুদ্ধ স্থানে স্থানে পরম প্ৰমাদ ॥ যাবৎ উৎপাত কিছু উপশম হয়। তাবৎ বিশ্রাম কর যদি চিত্তে লয় ৷ প্ৰভু বোলে “যে সে কেনে উৎপাত না হয়। অবশ্য চলিব আমি করিনু নিশ্চয়।”
কথিত আছে যে গঙ্গবংশীয় প্রথম রাজা চোড়-গঙ্গাদেব বৰ্দ্ধমান পৰ্য্যন্ত জয় করিয়াছিলেন । পঞ্চম রাজা অনঙ্গভীমদেব ১১৭৪ খৃঃ অব্দ হইতে ১২০২ খৃঃ অব্দ পর্যন্ত রাজত্ব করেন এবং তিনি ভাগীরথী পৰ্যন্ত র্তাহার রাজ্যসীমা বিস্তার করিয়াছিলেন। তিনি কেবল উৎকলের ( উত্তর কলিঙ্গের ) রাজা ছিলেন না ; তিনি কলিঙ্গদেশের রাজা ছিলেন এবং ভাগীরার্থীর পশ্চিমদিক হইতে গোদাবরী পৰ্য্যন্ত অর্থাৎ উত্তর ও দক্ষিণ কলিঙ্গ অধিকার করিয়াছিলেন। অনেক প্রত্নতত্ত্ববিদ বিবেচনা করেন যে, ভাগীরথীর পশ্চিম তীর হইতে গোদাবরী পৰ্যন্ত বঙ্গীয় উপসাগরের নিকটস্থ ভূমি পুরাতন কলিঙ্গদেশ। কিন্তু এখন উৎকলের নিম্নভাগে কলিঙ্গ। ক্রমশঃ রাজ্যের সংকোচ হইয়া রূপনারায়ণ উৎকলরাজ্যের সীমা হইয়াছিল এবং বঙ্গদেশের শেষ নবাবদিগের আমলে মহারাষ্ট্ৰীয়গণ সুবৰ্ণরেখা পৰ্যন্ত ভূমিখণ্ড উৎকলরাজ্যের অন্তর্গত বলিয়া অধিকার করিতেন। সুবর্ণরেখা ও রূপনারায়ণের অন্তৰ্গত প্ৰদেশ নবাবদিগের উড়িষ্যা-রাজ্য বলিয়া খ্যাত ན། ১৭৬৫ খৃঃ অব্দের ১২ই আগষ্টত তারিখের সনন্দে যে ইষ্ট ইণ্ডিয়া কোম্পানি বাহাদুর বঙ্গ, বিহার ও উড়িষ্যার দেওয়ানি প্ৰাপ্ত হইয়াছিলেন, সে উড়িষ্যা রূপনারায়ণ ও সুবর্ণরেখার মধ্যগত প্রদেশ ; এক্ষণে ইহা মেদিনীপুরের

